
繼「和順超影」之後，另一
隻四歲明日之星「美麗大
師」，兩戰兩贏千六米後，再
出第三仗竟然跑到冇影，所以
出年三月份打吡大賽，邊隻係
奪標大熱門，真係未知之數，
因為仲有幾個月成長及適應
期，邊隻進度好啲真係好難

講。但與此同時，呢兩隻馬稍有變化
後，上個禮拜又見到兩隻四歲犀利馬出
現，其中一隻係大摩「喜蓮歡星」，來
港前最後一仗贏二千米，在港首戰跑千
二米竟然可以上名，仲跑贏埋隻「追風
駿足」，熱一熱身，下場跑番適合路
程，二班賽又係一隻可以打橫行嘅馬。
仲有另一隻四歲灰色神獸「大印銀
紙」，插入三班評七十三分，第一仗贏
馬姿態輕鬆極，再贏多仗相信唔會有難
度，潘蘇通大洒金錢買名氣馬，相信高
伯新亦唔會點走漏眼，呢排高伯新馬房
咁旺，值得睇實呢個倉嘅戰馬。
今次夜賽高伯新隻五班馬「常盈

多」，上場谷草千八米僅僅影相輸咗俾「樂在
其中」，對手今季大熟大勇，以後者質素，五
班唔算點超級，有咁嘅水準，證明佢近期狀態
的確有番咁上下，所以馬房膽粗粗同佢出戰二
千二百米大長途，講真呢隻馬暫時只得谷草千
八米有成績，目前兩冠一亞都係出自呢個路
程，但如果夾硬將佢縮落一哩出戰，過往五
戰，無論點弗，一定
冇嘢睇。查「常盈
多」跑大長途嘅次數
唔多，谷草二千二百
米跑過一次，田草二
千米亦只係一次，冇
成績唔能夠作準，呢
次咁勇嘅狀態出戰，
有望打開缺口。

周三在快活谷編跑八場草地夜馬賽事，採用B跑道（向
後移欄）作賽，此賽道間中見外疊場地狀態較佳，短途以
內疊前置馬優勢較大，而一哩中外疊後追馬劣勢稍減。上
季至今在此跑道成績最好之練馬師是告東尼，有十一場
頭馬，騎師是潘頓，有十六場頭馬。頭場開跑時間為晚
上七時十五分。蘇狄雄、鄭雨滇與巫斯義停賽，梁家
俊復出，杜滿萊與莫雷拉下次停賽，潘頓和薛寶力延

遲停賽。三T有一百七十多萬元累積，六環彩無累積。

第五班、一六五○米。「升力」出
道於此程五度獲亞軍而未勝，剛戰

短兵相接下鬥輸再度屈居亞軍，認真黑
仔，不過近態處勇境是不爭事實，混亂
場合，屬坐位望贏之材。「執子之手」
季內兩戰此程非冠即亞，質新馬找到最
佳出路，現評分行人未止步，保持水準
有條件再贏升四班去。「電子福音」季
內三戰均能取得獎金，尤其是前仗與
「醒少少」串Q，反映狀態在勝利邊
沿，有好形勢配合隨時一步到位。「比
你高」剛戰在此程獲季，狀態有回勇跡
象，早年用得少戰鬥力仍強盛，實力馬
有閃失，此類邊線分子便可作後補。

第四班、一二○○米。「手到拿
來」（圖13號）轉容天鵬馬房後

兩戰先冠後亞，剛戰僅以頸位不敵「笑
眼光」得亞軍，實不足為辱，四歲馬跑
法夠主動，窄場更能展其所長。「無敵
城堡」剛戰放至埋門五十米始被越過得
季軍，稍嫌早段搶得太急，汲取經驗
後，只要留放稍有分寸些便可補中。
「天地福星」季內三戰獲一亞兩殿全取
得獎金，六歲馬狀態在勝利邊沿徘徊，
倘若有好形勢配合，隨時可再奏凱歌。
「回鄉更好」對上兩戰在此程得冠亞，
剛戰排檔曳仍以兵不血刃姿態擊敗對手
贏馬，當打馬一股作氣可梅開二度。

一團威乘勇謀添食
第五班、一八○○米。「一團威」
剛戰於二千二百米擊敗「樂在其

中」贏馬水準高，皆因後駒其後連勝兩
仗，九歲老馬難得佳態復起，無保留必
再拚，添食格。「樂在其中」季內獲兩

勝三位成績，五歲馬正處大熟當勇時
期，留原班作賽予人有佔上風感覺，有
力三連勝上番四班。「皇帝諭令」季內
六戰四度取得獎金，證明五歲馬評分已
有支持位兼近態相當弗，今場強敵不算
多，有權殺入圍。「醒少少」前仗在此
程彈離「電子福音」贏馬，表現出色，
剛戰增程四百米跑梗頸四唔算曳，重返
勝途，防施回馬槍。

好球戰績佳值秤先
第四班、二二○○米。「好球」此
程八戰獲兩冠三亞成績，是今場唯

一能贏同程之馬，八歲馬經減分部署後
已有利可圖，弱組場合可東山再起。
「皇龍大師」季內賽過五仗，與頭馬距
離愈縮愈短，六歲馬戰鬥力與賽俱增，
亂局場合，藉輕磅之利兼有莫雷拉之
助，有力進佔三甲。「龍之欣」季內連
場後追不及，七歲馬落腳轉慢，向長途
發展是合理部署，欣逢對手爾爾，肯定
唔會錯失添功的機會。「多多心得」上
季兩勝四班賽，上到三班卻無法再推
進，典型三四班升降機，今回落班遇弱
旅，強配潘頓，是出擊之兆。

第四班、一六五○米。「連利之
星」出道八戰五上名，當中四度屈

居亞軍而未出頭，認真欠運，求逞肯定
再拚，取其戰意旺盛，再俾機會。「其
樂無窮」剛戰初跑此程一戰功成，姿態
猶有餘勁，三歲北半球馬終找到出路，
應不會贏一場便停步，繼續向強項開
火，看動態有決心乘勝追擊。「野外桃
源」季內四戰三度取得獎金，剛戰僅以
鼻位鬥輸俾「勝利雄心」，確認六歲馬

態當弗，誓師再戰要復前失。「勇駒」
前仗出戰三班谷草千二米直路追回不少
失地，有試準味道，剛戰轉戰泥地敗
陣，擺明為今戰鋪路，半冷選擇。

威威寶貝重振雄風
第三班、一二○○米。「威威寶
貝」至今累積三勝三位全在此程，

路有專長，上季擊敗「愛的呼喚」更是
實力佐證，發揮正常，機會不甘後人。
「四季星」剛戰在同程以強勢壓倒「君
子協定」，賽績冇花假，五歲馬正值盛
年，真正實力未盡揭，慎防贏到你唔
信。「十二門徒」剛戰全程走外疊，敗
難作據，以季內首戰在直路賽大勝「萬
馬奔騰」之水準來衡量之，有力介入戰
團。「大將風馳」剛戰雖是贏四班賽，
但能克服負頂磅兼排檔曳，非一般四班
貨色能做到，上班負輕磅對質新馬有好
無壞，仍堪重視。

控制者圖名利雙收
第一班、一二○○米（跑馬地錦
標）。「控制者」季內三戰獲兩冠

一亞，剛戰贏同程姿態輕鬆得驚人，四
歲馬正值戰鬥高峰期，以此銳勢再下一

城呼聲高。「積多福」季內三次出戰分
級賽兩度上名，前仗能與「友瑩格」鬥
至影相分勝負獲亞，以此賽績套落今
戰，惡到暈。「同個夢想」剛戰有怯於
強敵之嫌，畢竟前仗能令「控制者」蹄
下稱臣，賽績夠說服力，回師一班賽慎
防施回馬槍。「勁勢」剛戰以勁勢壓倒
「你知我心」贏得漂亮，六歲馬再度突
破本身實力，只加五分不算多，乘勝追
擊可延伸升浪。

贏到爆返勝途補中
第三班、一六五○米。「贏到爆」
剛戰在泥賽包尾而回，擺明輸場地

與實力無關，跑番大前仗於此程擊敗
「鵬力洋洋」贏馬一役之水準，依然是
爭勝人馬。「人強馬勁」跨季近九戰全
入三甲，剛戰能擊殺「超有利」更是進
步表現，當勇四歲馬評分未盡，上班釋
重負更好跑。「牛精叻仔」剛戰初次渡
江跑千八米，只是力拚僅敗得季軍，反
映場地性能唔曳，今場縮程是對症下
藥，值得俾機會。「鵬力洋洋」前仗於
此程獲亞，過氣路程專家爛船仍有三斤
釘，剛戰輸直路勒避難作準，誓師再
戰，決心拚個明白。

周三快活谷八場草地夜賽排位表
彩
池
說
明

孖寶：一至八場
四重彩：五、八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

常
盈
多
增
程
啱
波
路

高 伯 新

B10 文匯馬經

手到拿來手到拿來連利之星連利之星

「皇龍寶駒」上季中在練馬師鄭
俊偉訓練下，在谷中一哩取得在港
首場勝仗，之後轉投李易達馬房發
展，結果是六戰無功而回，終於在
暑假食回頭草重返鄭廄，由於上季

連拚多仗體重下降，倉
主因此讓馬匹多些休息

將其養壯，加上由於此駒不太適應
沙田偏快的草地，谷草場地在十月
中重開，因此幕後決定讓牠季內在
沙田出賽以戰養戰，直到前仗回師
谷中狀態初起都跑得第五名，上次

名次再進一步，只敗於再出已再贏
馬的「萬眾期待」得第二名，足證
本身是雖敗猶榮，今次強手已去，
馬房再打王牌出戰首本路程決心盡
見 ， 有 望
在 此 勝 回
一仗。

皇龍寶駒遇弱贏得
監場董事：鄭維志、馮載祥
跑 道：B（向後移欄）
三Ｔ多寶：$1,724,337
六環彩多寶：無
停賽騎師：蘇狄雄、鄭雨滇、巫斯義
下次停賽騎師：杜滿萊、莫雷拉

